
GOUVÈNÈ CUOMO ANONSE STRIKTI ASYE AP DEVLOPE POU KONPLÈKS 
GIGAFAKTORI SOLARCITY NAN RIVERBEND  

Pi gwo etablisman manifakti solè nan emisfè lwès la pral kreye plis pase 3,000 
djòb wo-teknoloji pèmanan 

 

 
Gouvènè Andrew M. Cuomo jodia te anonse ke konstriksyon ankadreman strikti an 
asye etablisman yon milyon pye kare GigaFaktori SolarCity nan sit RiverBend nan sid 
Buffalo te kòmanse. Mwa septanm ki sot pase a, Gouvènè a te ofisyèlman demare 
pwojè a, sa ki pral kreye plis pase 3,000 djòb nan lwès New York sèlman ak yon total 
preske 5,000 djòb nan eta. Mendèv konstriksyon sou teren an te ogmante a plis pase 
200, avèk yon ogmantasyon antisipe de 500 travayè konstriksyon nan ete 2015 ak yon 
total 1,500 nan katriyèm trimès 2015. Etablisman SolarCity pral pi gwo nan kalite sa nan 
Emisfè lwès la, avèk plis pase 1 gigawatt kapasite solè anyèl lè li atenn pwodiksyon 
konplè l. 
 
“Konstriksyon an nan RiverBend se yon testaman sou pwogrè nou te fè nan refòme ak 
revitalize peyizaj ekonomik Buffalo ak Lwès New York,” Gouvènè Cuomo te deklare. 
“Pwogrè a nan SolarCity ap fè Buffalo vini yon lidè mondyal nan enèji solè, ajoute plis 
nan elan lwès New York.” 
 

SolarCity GigaFactory pral lokalize nan Sant Inovasyon Manifakti wo teknoloji Buffalo 
nan RiverBend, yon nouvo sit START-UP NY ke Inivèsite Eta New York Kolèj 
Nanoscale Syans ak Jeni posede. Depi RiverBend te premye prezante nan novanm 
2013 pa Gouvènè Cuomo, Solar City te achte Silevo, youn nan lokatè esansyèl deziye 
RiverBend, epi asime yon antant avèk Eta pou ogmante plis pase senk fwa kapasite 
manifakti etablisman enèji pwòp. Silevo se yon konpayi ki devlope ak fabrike selil solè 
silicon wo efikasite ak modil pou rezidans prive ak aplikasyon komèsyal. 
 

SolarCity, se founisè #1 nan enèji solè sou twati peyi a, li pral depanse apeprè $5 milya 
dola nan yon deseni apre achèvman etablisman an an koneksyon avèk kreyasyon ak 
fonksyonman etablisman an nan New York. Eta New York pral envesti yon total $750 
milyon atravè Buffalo Billion ak resous nan lòt eta yo pou etabli enfrastrikti, konstri 
etablisman 1.2 milyon pye kare avèk acha ekipman ki nesesè. Envestisman eta pral 

repwodui modèl kite kreye nan Albany nan Kolèj Nanoscale Syans ak Jeni, kote olye ke 
yo bay lajan dirèkteman a konpayi prive yo, Eta envesti nan enfrastrikti enpòtan ak 
ekipman e li itilize ekipman sa kòm rekonpans pou atire konpayi yo pou yo vin etabli 
nan nouvo etablisman wo teknoloji sa yo. Faktori a pral sou entènèt epi pare pou 
kòmanse enstale ekipman byen bonè nan premye trimès 2016 la. 
 

PDG SolarCity Lyndon Rive te deklare, “Batiman an kòmanse ap pran fòm, e nou 
rekonesan pou jefò ekip konstriksyon lokal la dèske yo kenbe delè limit la sou kontwòl 
andepi de move kondisyon tan. Nou kontan anpil dèske nap kontinye travay avèk eta 
pou asire ke nou pare pou kòmanse konstriksyon nan premye trimès 2016 nan premye 
etablisman sa ki san parèy. Pi gwo izin manifakti pano-solè nan Etazini pral gen yon 
enpak enpòtan sou ekonomi nan Lwès New York.” 
 
Doktè. Alain Kaloyeros, Ofisye Egzekitif Anchèf ak Ofisye anchaj Enstiti Politeknik 
SUNY, te deklare, “Strateji Gouvènè Andrew Cuomo pou etabli Buffalo kòm lidè 
mondyal nan rechèch enèji vèt ak manifakti ap vini yon reyalite, e chak jou RiverBend 
ap kontinye monte se yon lòt rapèl vizib ke avni an rezève pou alafwa Lwès New York 
ak endistri solè mondyal kap devlope a. Byento, non sèlman ansyen ekonomi chemine 
a pral ranplase avèk manifakti avanse modèn, sit la pral loje plis travay ke li te fè 
pandan tout dire pwodiksyon asye a. Sa a se yon lòt etap enpòtan pou youn nan pwojè 
devlopman ekonomik ki pi transfòmatif nan istwa New York.” 
 
Howard Zemsky, Prezidan pa entèrim ak PDG Empire State Development te deklare, 
“Pwojè SolarCity a nan RiverBend demontre dinamik kap chanje nan ekonomi Buffalo 
ak nan Lwès New York. Grasa detèminasyon Gouvènè Cuomo pou konsantre sou 
relans ekonomi rejyon sa a, nan envesti nan inisyativ enèji pwòp, wo teknoloji ak 
ogmante plizyè milya dola ki gen rapò a envestisman prive, imaj Buffalo kòm yon 
avangadis, yon anviwonman kap akeyi biznis kap vini ak pran rasin nasyonalman ak 
entènasyonalman.” 
 
Louis Ciminelli, PDG LPCiminelli te deklare, “Sezon ivè sa pat fasil pou konstriksyon, 
men gason ak fi yo ki sou pwojè RiverBend lan yo se vrè pwofesyonèl kap kontinye fè 
pwogrè malgre kondisyon difisil yo. Sa se yon temwayaj pou bon planifikasyon ak bon 
egzekisyon ke nou te kapab rete nan limit delè a epi satisfè etap enpòtan nan asye 
estriktirèl. Inisyativ Buffalo Billion Gouvènè Cuomo ap refòme Buffalo ansanm avèk 
rejyon nou an, e mwen fyè dèske m fè pati de li.” 
 

Majistra Buffalo Byron Brown te deklare, “Nou te planifye pou moman sa a depi 2008 lè 
Vil la oswa Buffalo te achte pwopriyete sa nan RiverBend pou $4.6 milyon dola e 
kounye a pwojè sa kap chanje direksyon nan sant manifakti wo teknoloji Buffalo demare 
anplen elan sou lidèchip Gouvènè Cuomo,” te deklare Majistra Byron Brown. “Jodia 
montre elan pozitif kap fèt kounye a nan Buffalo pandan nap kontinye revitalize tout 
katye yo ak amelyore anplis lavi tout rezidan yo ki abite la. Nap bati yon kominote ki pi 
solid pou tout moun e pwojè sa pral pote plis pase 3,000 nouvo djòb nan vil nou an, 
ranfòse ekonomi Buffalo epi kontinye transfòmasyon ekonomik kap fèt nan vil nou an.” 

Egzekitif Konte Erie Mark Poloncarz te deklare, “Konstriksyon an nan SolarCity bay plis 
prèv ke menm ivè ki pi difisil nan memwa nou pa ka anpeche volonte ak detèminasyon 
konte Erie pou l mete etablisman pwodiksyon solè nivo mondyal sa sou pye epi 
fonksyonèl. Grasa Gouvènè Cuomo ak patnè nou yo, envestisman sa a pral transfòme 
ekonomi nou an pandan lap devlope sou sit eritaj endistriyèl nou yo. Teknoloji pwòp, 
vèt, dirab ak sistèm inove yo esansyèl pou siskè biznis nan lavni, e li pral alavangad 
nouvo Konte Erie a.” 
 

Senatè Tim Kennedy te deklare, “Kòm nap wè estrikti GigaFactori kòmanse pran fòm 
nan RiverBend, nap kòmanse wè tou avni Buffalo ap pran fòm devan nou. Avèk yon lòt 
endistri kap pwospere kap mete rasin nan Buffalo epi pote avèk li plizyè santèn djòb, li 
klè ke envestisman stratejik Gouvènè a nan vil Bon Vwazen an rekonpanse,” te deklare 
Senatè Tim Kennedy. 
 

Manm asanble Michael Kearns te deklare, “Sa a se yon dinamik kap chanje pou 
Buffalo, New York e lap pote literalman nouvo enèji nan kominote nou an, sa ki bezwen 
pou l rechaje.” 
 

Desizyon SolarCity pou envesti epi devlope nan lwès New York vini sou talon pi gwo 
kantite travay ki pat janm gen nan eta, avèk yon chif de 7.6 milyon. Pou rive nan fen 
desanm 2014, Buffalo te ajoute 5,600 pozisyon sou yon total de 114,200 nan tout eta. 
SolarCity pral kreye plis pase 1,450 travay manifakti dirèk nan nouvo etablisman an, ak 
anplwaye plis pase 2,000 travayè adisyonèl nan eta pou bay sèvis solè nan pwochen 
senkan. Etablisman an pral kreye plis pase 1,400 sipò manifakti ak founisè sèvis travay 
anplis de travay ke SolarCity kreye dirèkteman. 

